
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՓԵՏՐՎԱՐԻ 6-Ի N 138-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ 

1. Ընթացիկ իրավիճակը և իրավական ակտի ընդունման անհրաժեշտությունը։
Հայաստանի Հանրապետության կառավարության 2019 թվականի օգոստոսի 1-ի N 985-Ա որոշման (այսուհետ՝ Որոշում) համաձայն «Անասնաբուժասանիտարիայի և բուսասանիտարիայի ծառայությունների կենտրոն» պետական ոչ առևտրային կազմակերպությունը (այսուհետ՝ ՊՈԱԿ) լուծարվել է:
 Հարկ է նշել, որ ՊՈԱԿ-ը եզակի է իր գործառույթներում, մասնավորապես «Գյուղատնտեսական կենդանիների պատվաստում» պետական պատվերի ծրագրի (այսուհետ՝ Ծրագիր) շրջանակներում կանխարգելիչ և ախտորոշիչ միջոցառումների իրականացման գործընթացում։ Ծրագրի միջոցառումների ցանկում ընդգրկված են կենդանիների կարանտինային, հատուկ վտանգավոր և պարտադիր ծանուցման ենթակա մի շարք վարակիչ հիվանդություններ, որոնք հաստատված են ՀՀ կառավարության 03.08.2006 թվականի N 1081-Ն որոշման հավելվածով։
Միաժամանակ տեղեկացնում եմ, որ 12.12.1997 թվականից Հայաստանի Հանրապետությունը Կենդանիների առողջության համաշխարհային կազմակերպության (այսուհետ՝ ԿԱՀԿ) լիիարավ անդամ-երկիր է և «Անասնաբուժության մասին» ՀՀ օրենքի 19-րդ հոդվածի համաձայն՝ Հայաստանի Հանրապետությունում կենդանիների վարակիչ հիվանդությունները ենթակա են պարտադիր ծանուցման և գրանցման: Կենդանիների վարակիչ հիվանդությունների միջազգային ծանուցումը կատարվում է ԿԱՀԿ պաշտոնական կայք էջում՝ սահմանած ընթացակարգով: 
Ինչ վերաբերում է «Գյուղատնտեսական մշակաբույսերի բուսասանիտարական մոնիթորինգի իրականացում» և «Բույսերի պաշտպանության միջոցառումների իրականացում» ծրագրերին, ապա հարկ է նշել, որ դրանք այն կարևորագույն ծրագրերն են, որոնք Հայաuտանի Հանրապետության տարածքում ապահովում են՝ դաշտերում, այգիներում, և պահուuտային ֆոնդի հողահանդակներում, բույuերի, բուuական արտադրանքի, գյուղատնտեuական մշակաբույuերի արտադրության, պահպանման և իրացման վայրերում ու այլն (անկախ uեփականության ձևից) հետազոտություններ` (մոնիթորինգ) բույuերի կարանտին oրգանիզմների հայտնաբերման, դրանց տարածման արեալի ճշտման, oջախների մեկուuացման և կարանտին միջոցառումների իրականացման նպատակով, ինչպես նաև իրականացնում է բուսասանիտարական դիտարկումներ՝ հանրապետության գյուղատնտեսական նշանակության հողատեսքերի բուսասանիտարական վիճակի գնահատում, բույսերի վնասակար օրգանիզմների` մկնանման կրծողների, մորեխների (ընդհանուր ծավալի 75-80 տոկոսը), ինչպես նաև բազմամյա տնկարկների հիմնական վնասատուների ու հիվանդությունների (լվիճներ, տզեր, վահանակիրներ, պտղակերներ, տերևակերներ, քոս, ծակոտկեն բծավորություն, գանգրոտություն, մոնիլիոզ, միլդիու, օիդիու, ողկուզակեր, ոստայնատիզ), բանջարաբոստանային (լվիճներ, տզեր, կեղծ ու իսկական ալրացող, թառամումներ) և հացահատիկային (քարամրիկ, փոշեմրիկ, գաճաճային մրիկ, ժանգեր) մշակաբույսերի հիմնական վնասատուների ու հիվանդությունների հայտնաբերում, հաշվառում, տարածման արեալների և վնասակարության տնտեսական շեմերի ճշտում, պայքարի ճիշտ ժամկետների մասին ահազանգման, տարածման կանխարգելման աշխատանքներ։
Ուստի, ելնելով վերոգրյալից անհրաժեշտություն է առաջացել ՀՀ կառավարության քննարկմանը ներկայացնել Հայաստանի Հանրապետության կառավարության 2003 թվականի փետրվարի 6-ի ««Գյուղատնտեսության քիմիացման հետազոտական կայան» պետական փակ բաժնետիրական ընկերությունը վերակազմակերպելու մասին» N 138-Ն որոշման նախագիծը՝ «Ագրոքիմիական ծառայություն» պետական ոչ առևտրային կազմակերպությունը (պետական գրանցման համարը՝ 290.210.03025) վերանվանելով «Գյուղատնտեսության ծառայությունների կենտրոն» պետական ոչ առևտրային կազմակերպություն։  
Նախագծի հավելվածով սահմանված կանոնադրության համաձայն «Գյուղատնտեսության ծառայությունների կենտրոն» պետական ոչ առևտրային կազմակերպությունն իրականացնելու է ագրոքիմիական և անասնաբուժական գործառույթներ։

2. Ընթացիկ իրավիճակը և խնդիրները։
Այսօր ամբողջ աշխարհում որդեգրվել է «Մեկ առողջություն» գաղափարը, որն իր մեջ ներառում է մարդու և կենդանիների առողջությունը և շրջակա միջավայրը: Կենդանիների առողջության համաշխարհային կազմակերպությունը նշում է, որ «Մեկ առողջություն» գաղափարի հիմքում ընկած են մարդու առողջության պաշտպանության առկա նշանակալի հնարավորությունները, որոնք իրագործվում են կենդանիների պոպուլյացիաներում ախտածինների կանխարգելման և վերահսկման կանոնակարգերի միջոցով մարդկանց, կենդանիների և շրջակա միջավայրի փոխազդեցության պայմաններում: Մարդու առողջության համար սպառնալիքները կապված են կենդանական աշխարհի, այդ թվում` կենդանական ծագման սննդամթերքի սպառման և շրջակա միջավայրի հետ փոխգործակցության հետ:
Ելնելով վերոգրյալից, «Մեկ առողջություն» գաղափարի շղթայում առանձնահատուկ կարևորվում է Ծրագրի շրջանակում միջոցառումների իրականացումը և հսկողական համակարգի ընթացակարգը, որի ոչ պատշաճ և/կամ թերի կատարումը կարող է հանգեցնել թե տնտեսական և թե սոցիալական խնդիրների, ինչն էլ կհանգեցնի անասնահամաճարակային իրավիճակի ապակայունացմանը՝ հանրապետությունում վարակիչ հիվանդությունների բռնկմանը և տարածմանը, որոնք փոխանցվում են ինչպես կենդանիներից կենդանիներին, այնպես էլ կենդանիներից և/կամ կենդանական ծագման սննդամթերքից մարդկանց:  
Միաժամանակ խիստ կարևորվում է նաև հանրապետության գյուղատնտեսական նշանակության հողատեսքերի բուսասանիտարական վիճակի գնահատումը, հանրապետության տարածքում՝ դաշտերում, այգիներում, և պահուuտային ֆոնդի հողահանդակներում, բույuերի, բուuական արտադրանքի, գյուղատնտեuական մշակաբույuերի արտադրության, պահպանման և իրացման վայրերում ու այլն (անկախ uեփականության ձևից) հետազոտությունները` (մոնիթորինգ) բույuերի կարանտին oրգանիզմների հայտնաբերման ուղղությամբ։


3. Կարգավորման նպատակը և բնույթը։
 Նախագծի ընդունմամբ հնարավորություն կընձեռնվի անասնաբուժության ոլորտում պետական պատվերի ծրագրերն իրականացնել պատշաճ և ժամանակին։ Անասնահամաճարակային կայուն իրավիճակի ստեղծմանն ուղղված միջոցառումների արդյուքում կապահովի մարդու և կենդանիների համար ընդհանուր վարակիչ հիվանդությունների կանխարգելումը, անասնաբուժական ուղեկցող փաստաթղթերի տրամադրման բնականոն գործընթացը, ինչպես նաև օտարերկրյա պետություններից կենդանիների կարանտինային և հատուկ վտանգավոր վարակիչ հիվանդությունների ՀՀ տարածք ներթափանցման կանխարգելող միջոցառումների իրականացումը։ 
Միաժամանակ գյուղատնտեսական ոլորտում՝ գյուղատնտեսական նշանակության հողերի ագրոքիմիական վիճակի հետազոտում և գնահատում, անհրաժեշտության դեպքում պետական և տեղական ինքնակառավարման մարմիններին ու հողօգտագործողներին իրազեկում հողերում սննդատարրերի քանակի և դրանց պակասի համալրման միջոցառումների մասին, ինչպես նաև գյուղատնտեսական նշանակության հողերի բերրիության պահպանման ու անընդմեջ վերարտադրության ապահովում, բույսերի վնասակար օրգանիզմների` մկնանման կրծողների, մորեխների ինչպես նաև բազմամյա տնկարկների հիմնական վնասատուների ու հիվանդությունների հայտնաբերման, հաշվառման, տարածման արեալների և վնասակարության տնտեսական շեմերի ճշտման միջոցառումների իրականացումը։ 

4.Նախագծի մշակման գործընթացում ներգրավված ինստիտուտները և անձինք։
Իրավական ակտի նախագիծը մշակվել է ՀՀ էկոնոմիկայի նախարարության համապատսախան ստորաբաժանումների կողմից։


5.  Ակնկալվող արդյունքը 
Արդյունքում հանրապետությունում ապահովվում է անասնահամաճարակային կայուն իրավիճակ՝ կանխելով կենդանիների, կենդանիների և մարդու համար ընդհանուր, հատուկ վտանգավոր, կարանտինային վարակիչ հիվանդությունների բռնկումը և տարածումը, որը նպաստում է անասնաբուժասանիտարական տեսակետից բարձրորակ անասնապահական մթերքի և հումքի արտադրության ապահովմանը, արտահանման և ներկրման գործընթացի խթանմանը, ինչպես նաև կայուն միջպետական տնտեսական կապերի հաստատմանը և բարելավմանը: 
Միաժամանակ միջազգային հարթակներում, անասնահամաճարակային տեսանկյունից, հանրապետությունը կներկայանա որպես ապահով երկիր, իսկ բուսասանիտարական միջոցառումների արդյունքում ունենալու բույսերի` վնասակար օրգանիզմներով վարակվածության ճշտված արեալ, կանխատեսման համար հետազոտված գյուղատնտեսական նշանակության հողատեսքեր։

